2 Korintyin
P

òl, you apòt Jézu Kri dapré volonté Bondié a, é Timoté frè nou, pou légliz Bondié ki nan Korint, avèk tout sin yo ki nan tout Lakai:

2 La gras pou nou é la pé ki soti nan Bondié Papa nou, é Ségnè a Jézu Kri.
Bondié Toujou Edé Nou

3 Bénédiksion pou Bondié, Papa Ségnè nou a Jézu Kri minm, Papa mizérikòd yo, é Bondié tout konsolasion an;

4 Sila a ki konsolé nou nan tout tribilasion nou, pou nou kapab konsolé moun yo ki nan ninpòt afliksion, pa mouayin konsolasion an Bondié konsolé nou.
5 Paské jan soufrans Kris yo abondé nan nou, sé konsa konsolasion nou ap abondé pa Kris tou.

6 E si nou gin afliksion, sé pou konsolasion é salu nou, ki éfèktif nan minm andirans ké nou soufri tou: ou byin si nou gin konsolasion, sé pou konsolasion é salu nou.
7 E éspérans nou gin pou nou fèm, ap konnin ké, jan nou patisipé nan soufrans yo, sé konsa nou va yé nan konsolasion an tou.

8 Paské nou pa vlé nou ignoran, frè yo, sou tribilasion nou ki té vini sou nou nan Lazi, ké nou té chajé dépasé fòs nou san mézi, tèlman ké nou té dézèspéré pou lavi nou:

9 Min nou té gin santans lamò nan nou minm, pou nou pa ta konfié nan nou minm, min nan Bondié ki lévé lamò:

10 Sila a té délivré nou anba si gran lamò, é kap délivré: nan Sila a nou konfié ké Li va délivré nou toujou.

11 Nou minm tou ap édé ansanm pa lapriè pou nou, pou kado a yo té ban nou pa mouayin anpil moun, anpil moun kapab bay rémèsiman nan non nou.

Nou Sinsè

12 Paské nou ap réjoui nan sa, témouayaj konsians nou a, ké nan simplisité é sinsérité ki sin, pa avèk sajès la chè, min pa la gras Bondié, nou té gin démè nou nan lé monn, é plis ann abondans anvè nou.
13 Paské nou pa ékri nou okinn lòt bagay yo, pasé sa nou li, ou byin konnin; é mouin éspéré ké nou va konnin jouk la fin;

14 Minm jan tou nou té rékonnèt nou an pati, ké nou sé gloua nou, minm jan nou va gloua nou nan jou Ségnè a Jézu.

15 E nan konfians sa a mouin té fè lidé vini koté nou avan, pou nou kapab gin you dézièm bénéfis.

16 E pou pasé nou pou antré Masédoua‑n é ankò soti Masédoua‑n pou vini koté nou, é pou nou édé mouin nan chémin mouin nan dirèksion Judé a.
17 Sé pou tèt sa lè mouin té gin lidé konsa, èské mouin té fè léjèté? ou byin bagay yo ké mouin désidé, èské mouin désidé yo dapré la chè? ké avèk mouin ta gin oui, oui é non, non?

18 Min minm jan Bondié vrè, paròl nou anvè nou pat oui é non.
19 Paské Pitit Gason Bondié a, Jézu Kri, Sila a nou té préché pami nou, minm pa mouin é Silvin é Timoté, pat oui é non, min nan Li minm sé té oui.

20 Paské tout promès Bondié nan Li sé oui, é nan Li Amèn, pou la gloua Bondié pa nou.

21 Alò Sila a ki établi nou avèk nou nan Kris, é té sakré nou, sé Bondié;

22 Sila a té sélé nou tou, é té ban garanti Léspri a nan kè nou.

23 Plis ké sa mouin rélé Bondié pou you témouin sou nanm mouin, ké sé pou minnajé nou mouin pako vini antré Korint.

24 Sé pa ké nou gin dominion sou la foua nou, min pou édé la joua nou: paské nou kanpé pa la foua.
Chapit 2

Padonnin Moun Sa A

M

in mouin té désidé sa avèk mouin minm, ké mouin pa ta vini koté nou ankò nan tristès.

2 Paské si mouin fè nou tris, alò ki lès li yé ki va fè mouin kontan, min minm nan ké mouin té fè tris?
3 E mouin té ékri nou minm sa, pou krint, lè mouin ta vini, mouin ta gin tristès nan moun yo ki doué fè mouin réjoui; mouin gin konfians nan nou tout, ké la joua mouin sé la joua nou tout.

4 Paské avèk anpil afliksion é détrès nan kè, mouin té ékri nou avèk anpil dlo nan jé; pa pou nou ta tris, min pou nou kapab konnin amou a ké mouin gin pou nou plis ann abondans.
5 Min si ninpòt moun té fè tristès, li pat fè mouin tris, sòf you pòsion: pou mouin pa ta trété nou tout you jan sévè.

6 Pinision, ké anpil té bay, té asé pou you moun konsa.

7 Ké, o‑kontrè pito nou doué padonnin li, é konsolé li, pou krint pètèt you moun konsa ta vi‑n dévoré avèk tròp tristès.

8 Sé pou koua mouin égzòté nou pou nou ta montré amou nou anvè li.

9 Paské pou tèt sa mouin té ékri tou, pou mouin kapab konnin prèv nou a, si nou obéisan nan tout bagay.
10 Moun nou padonnin ninpòt bagay, mouin padonnin tou: paské si mouin padonnin ninpòt bagay, pou sila a mouin té padonnin li, mouin té padonnin li pou tèt nou nan prézans Kris la;

11 Pou krint Satan ta jouinn you avantaj sou nou: paské nou pa ignoran lidé li yo.

12 Plis ké sa, lè mouin té vini Troas pou préché lévanjil Kris, é Ségnè a té ouvri you pòt pou mouin,

13 Mouin pat gin soulajman nan léspri mouin, paské mouin pat jouinn frè mouin Tit: min lè mouin té kité yo, mouin té soti la pou antré Masédoua‑n.

La Viktoua

14 Alò nou rémèsi Bondié, ki toujou fè nou trionfé nan Kris, éki manifèsté odè konnésans Li a tou patou pa nou.

15 Paské nou sé you odè ki dous nan Kris pou Bondié, nan moun yo ki sové, é nan moun yo ki péri:
16 Pou youn nou sé odè lamò a jouk nan lamò; é pou lòt la odè lavi a jouk nan lavi. E ki lès ki sifisan pou bagay sa yo.
17 Paské nou pa tankou anpil moun, ki koronpi la paròl Bondié: min you jan sinsè, min tankou sé pa Bondié, dévan Bondié nou palé nan Kris.

Chapit 3

Lòt Moun You Véyé Lavi Ou

E

ské nou ap kòmansé rékòmandé nou minm ankò? ou byin nou bézouin, tankou lòt moun yo, ékri nou lèt rékòmandasion yo, ou byin résévoua lèt rékòmandasion yo ki soti nan nou?

2 Nou sé lèt nou ki ékri nan kè nou, ké tout moun konnin é li:
3 Piské nou manifèsté kòm lèt Kris la ké nou té ministè, pa ékri avèk lank, min avèk Léspri Bondié vivan an: pa sou tab ròch yo, min sou tab chè yo nan kè a.

4 E nou gin asirans konsa nan Kris anvè Bondié:

5 Sé pa paské nou sifisan nan nou minm pou nou pansé kichòy sou nou minm; min sifisans nou sé pa Bondié;

6 Sila a té kalifié nou kòm minis nouvo téstaman an tou; pa dapré lèt la, min dapré léspri: paské lèt la touyé, min Léspri a bay lavi.

7 Min si ministè lamò a, ki té ékri é gravé nan ròch yo, té gin gloua, tèlman ké pitit Izraèl la pa té kapab fiksé jé yo sou figi Moiz la pou tèt la gloua aparans li; ki gloua té gin pou pasé:
8 Ki jan ministè Léspri a pap avèk plis gloua?

9 Paské si ministè kondanasion an gin gloua, konbyin plis ministè jistis la dépasé nan gloua.
10 Paské minm sa ki té fèt avèk gloua pat gin gloua konsa, pou tèt gloua a kap dépasé.

11 Paské si sa ki té ouété té gin gloua, sa ki rété gin anpil plis gloua.

12 Alò piské nou gin éspérans konsa, nou palé avèk anpil asirans.
13 E pa tankou Moiz, ki té mété you voual sou figi li, pou pitit Izraèl yo pa té kapab fiksé jé yo sou la fin sa ki apé pasé:
14 Min intélijans yo té avéglé: paské jouk jou sa a minm voual la ap rété san ouété pandan yo ap li ansyin téstaman an; voual sa apé ouété nan Kris.

15 Min minm jouk jou sa a, lè yo li Moiz, voual la sé sou kè yo.

16 Min lè li va konvèti nan Ségnè a, voual la va ouété.
17 Alò Ségnè a sé Léspri sa a: é koté Léspri Ségnè a yé, gin libèté.
18 Min nou tout, avèk figi nou dékouvri ap gadé la gloua Ségnè a tankou nan you glas, ap chanjé nan minm imaj la nan gloua jouk nan gloua, minm tankou pa mouayin Léspri Ségnè a.
Chapit 4

Nou Fidèl Toujou

S

é pou tèt sa piské nou gin ministè sa a, jan nou té résévoua mizérikòd, nou pa dékourajé.

2 Min té rénonsé bagay ront yo ki an kachèt, san maché nan riz, san chanjé la paròl Bondié; min jan nou manifèsté la vérité nou ap rékòmandé nou minm pou konsians tout moun dévan Bondié.

3 Min si lévanjil pa nou kaché, li kaché pou moun yo ki pèdi.

4 Nan sila a dié lé monn sa a té avéglé intélijans moun yo ki pa kouè, pou krint la lumiè lévanjil la gloua Kris la, ki sé imaj Bondié a, ta kléré koté yo.
5 Paské nou pa préché nou minm, min Jézu Kri Ségnè a: é nou minm kòm sèvitè nou pou tèt Jézu.

6 Paské Bondié, ki té kòmandé la lumiè kléré soti nan ténèb, té kléré nan kè nou yo, pou bay la lumiè sou konnésans la gloua Bondié a sou figi Jézu Kri a.

7 Min nou gin trézò sa a nan véso ann tè yo, pou abondans puisans la kapab pa Bondié, é pa pa nou.

8 Nou troublé tout bò, min pa nan détrès; nou plin difikilté, min pa nan dézèspoua;

9 Anba pèsékision, min pa abandonnin; vi‑n jété désann, min pa détoui;

10 Toujou ap pòté nan kò a lamò Ségnè Jézu a, pou lavi Jézu kapab manifèsté tou nan kò nou.

11 Paské nou ki apé viv, yo toujou livré nou nan lamò pou tèt Jézu, pou lavi Jézu kapab manifèsté tou nan la chè nou ki kapab mouri.
12 Alò lamò ap travay nan nou, min lavi nan nou.

13 Nou gin minm léspri la foua, dapré jan sa ékri, Mouin té kouè, é pou tèt sa mouin té palé; nou kouè tou, é sé pou tèt sa palé;

14 Nou konnin ké Sila a ki té lévé Ségnè Jézu a, va lévé nou tou pa Jézu, é va prézanté nou avèk nou.
15 Paské tout bagay sé pou tèt nou, pou abondans la gras kapab abondé pou la gloua Bondié pa mouayin rémèsiman anpil moun.
16 Sé pou tèt sa nou pa dékourajé; min malgré lòm an déyò nou ap péri, min lòm anndan ap rénouvlé jou apré jou.

17 Paské afliksion léjè nou, ki pou you sèl moman, ap travay pou nou you pi gran gloua ann abondans pou létènité;

18 Paské nou pa konsidéré bagay yo ké nou ouè, min bagay yo ké nou pa ouè: paské bagay yo ké nou ouè yo provizoua; min bagay yo nou pa ouè, yo étènèl.
Chapit 5

Pou Nou Dévni You
Nouvo Kréasion

P

aské nou konnin ké si kay térès nou nan tabènak sa a ta détoui, nou gin you kay pa Bondié, you kay ki pa fèt avèk min yo, étènèl nan sièl yo.

2 Paské nan sa nou ap jémi, ap déziré abiyé avèk kay nou ki soti nan sièl:

3 Si sé konsa si nou abiyé yo pa jouinn nou tou ni.

4 Paské nou minm ki nan kay sa a ap jémi, ap chajé: pa pou nou ta dézabiyé, min abiyé, pou lavi kapab anglouti sa ki kapab mouri.

5 Alò Sila a ki té fòmé nou pou minm bagay la sé Bondié, ki té ban nou garanti Léspri a tou.

6 Sé pou tèt sa nou toujou gin konfians, ap konnin ké, pandan nou nan kay nan kò a, nou absan nan Ségnè a.

7 (Paské nou maché pa la foua, sé pa pa aparans:)

8 Nou gin konfians, mouin di, é nou pito absan nan kò a, é pou nou prézan avèk Ségnè a.
9 Sé pou koua nou ap travay, ké, si nou prézan ou byin absan, Li kapab aksèpté nou.

10 Paské fòk nou tout parèt dévan tribinal Kris la, pou chak moun kapab résévoua bagay yo ki té fèt nan kò li, dapré sa li té fè, si sé byin ou byin mal.

11 Sé pou tèt sa piské nou konnin térè Ségnè a, nou konvink lòm yo; min nou manifèsté nan Bondié; é mouin éspéré tou ké nou manifèsté nan konsians nou yo.

12 Paské nou pa rékòmandé nou minm nan nou ankò, min nou ba nou okazion pou louanjé pou tèt nou, pou nou kapab gin kichòy pou réponn sila yo ki louanjé nan aparans, é pa nan kè.

13 Paské si nou fou, sé pou Bondié: ou byin si nou gin bon sans, sé a kòz nou.

14 Paské lamou Kris fòsé nou: paské nou jijé konsa, ké si youn té mouri pou tout, alò tout té mouri:

15 E ké Li té mouri pou tout, pou sila yo ki viv pa ta viv ankò pou yo minm, min pou Li minm ki té mouri pou yo, é té lévé ankò.

16 Sé pou koua dépi koun‑yé a nou pa konnin okinn moun dapré la chè: oui, malgré nou té konnin Kris dapré la chè, min alò dépi koun‑yé a nou pa konnin Li ankò.

17 Sé pou tèt sa si ninpòt moun nan Kris, li sé you nouvo kréati: vié bagay yo té pasé; min ni, tout bagay yo vi‑n nouvo.

18 E tout bagay sé pa Bondié, Sila a té rékonsilié nou pou Li minm pa Jézu Kri, é té ban nou ministè rékonsiliasion an;

19 Sa vlé di, ké Bondié té nan Kris, tap rékonsilié lé monn avèk Li minm, san atribié péché yo avèk yo; é té kònmèt ban nou la paròl rékonsiliasion.

20 Alò koun‑yé a nou sé ambasadè pou Kris, kòm si Bondié té siplié nou pa mouayin nou: nou lapriè nan non Kris, rékonsilié nou avèk Bondié.

21 Paské Li té fè Li dévni péché pou nou, Sila a pat konnin péché, pou nou kapab dévni jistis Bondié a nan Li.

Chapit 6

Travay Nou Ginyin

A

lò nou minm, kòm ouvrié ansanm avèk Li, nou égzòté nou tou pou nou pa résévoua la gras Bondié an vin.

2 (Paské Li di, Mouin té tandé nou nan you tan aksèptab, é nan jou salu a Mouin té édé nou; min ni, koun‑yé a sé tan aksèptab la; min ni, koun yé a sé jou salu a.)

3 Nou pa bay ofans nan okinn bagay, pou yo pa blamé ministè a.

4 Min nan tout bagay nou rékòmandé nou minm kòm minis Bondié yo, ladann anpil pasians, nan afliksion yo, nan nésésité yo, nan détrès yo,

5 Anba kou yo, nan prizon yo, nan timilt yo, nan travay yo, nan vé yo, nan jèn yo;

6 Avèk pirté, avèk konnésans, avèk andirans, avèk bonté, avèk Sint Espri a, avèk amou sinsè,
7 Avèk paròl la vérité, avèk puisans Bondié a, avèk zam la jistis sou douat é sou goch.

8 Avèk onè é dézonè, avèk mové rapò é bon rapò: tankou moun yo ki tronpé, é toujou vrè.

9 Tankou inkonnu, é toujou moun byin konnu; tankou nou ap mouri, é, min ni, nou viv; tankou yo chatié nou, é pat touyé nou;

10 Tankou nou tris, min nou toujou réjoui; tankou nou pòv, min nou ap fè anpil moun rich; tankou nou pa gin anyin, é nou toujou posédé tout bagay.

11 O nou minm Korintyin yo, bouch nou ouvè pou nou, kè nou anlaji,
12 Nou pa anpéché nou, min pròp afèksion nou yo yo té anpéché nou.
13 Alò pou you minm rékonpans, (mouin palé tankou avèk ti moun mouin yo,) sé pou nou anlaji tou.
Byin é Mal Pa Mélanjé

14 Pa vini anba jouk ansanm avèk moun inkrédil yo ki pa égal: paské ki rapò jistis gin avèk injistis? é ki konminion la lumiè gin avèk ténèb?
15 E ki akò Kris gin avèk Bélial? O byin ki rapò moun ki kouè gin avèk you infidèl?

16 E ki agriman tanp Bondié a gin avèk zidòl yo? paské nou sé tanp Bondié vivan an; jan Bondié té di, Mouin va déméré nan yo, é maché nan yo; é Mouin va Bondié yo, é yo va pèp Mouin.

17 Sé pou koua soti pami yo, é séparé nou, Ségnè a di, é pa touché bagay la ki mal pròp; é Mouin va résévoua nou,

18 E va you Papa pou nou, é nou va pitit gason Mouin yo, é ti fi Mouin yo, Ségnè Tou Puisan an di.

Chapit 7

Lèt Mouin Té Voyé

S

é pou tèt sa piské nou gin promès sa yo, byinn‑émé, an nou nétouayé nou minm anba tout malpròpté la chè é léspri, ap akonpli sintété nan la krint pou Bondié.

2 Résévoua nou, nou pat fè pèsonn tò, nou pat koronpi pèsonn, nou pat pran avantaj sou pèsonn.

3 Mouin pa palé sa pou kondané nou: paské mouin té di sa avan, ké nou nan kè nou pou nou mouri é viv avèk nou.

4 Asirans mouin gran anvè nou, louanj mouin gran pou nou: mouin plin avèk konsolasion, mouin réjoui anpil nan tout tribilasion nou.
5 Paské, lè nou té rivé nan Masédoua‑n, chè nou pat gin répo, min nou té troublé chak bò; té gin batay yo déyò, té gin krint yo anndan.
6 Min Bondié, ki konsolé moun ki akablé, té konsolé nou lè Tit té vini;

7 E pa sèlman paské li té vini, min tou avèk konsolasion ké nou té konsolé li, lè li té di nou dézi sinsè nou, lamantasion nou, zèl éspri nou anvè mouin; tèlman ké mouin té réjoui plis.

8 Paské malgré mouin té fè nou tris avèk you lèt, mouin pa régrèt, malgré moun té régrèt: paské mouin ouè ké minm lèt la té fè nou tris, malgré sé té pou you sézon sèlman.

9 Koun‑yé a mouin réjoui, pa paské nou té tris, min ké nou té tris jouk nan répantans: paské nou té tris dapré you fason Bondié, pou nou pa ta résévoua okinn domaj pa nou.

10 Paské tristès dapré Bondié akonpli répantans pou salu ké moun pa régrèt: min tristès lé monn akonpli lamò.

11 Paské min ni, minm bagay sa a, ki té fè nou tris dapré you fason Bondié, ala dilijans sa té akonpli nan nou, oui, ki défans pou nou minm, oui, ki indignasion, oui, ki krint, oui, ki féros dézi, oui, ki zèl, oui, ki vanjans! Nan tout bagay nou té bay prèv ké nou minm té inosan nan zafè sa a.

12 Sé pou koua, malgré mouin té ékri nou, mouin pat fè sa pou tèt moun nan ki té fè tò a, ni pou tèt moun nan ki té soufri tò, min ké dilijans ké nou ginyin pou nou dévan Bondié kapab parèt dévan nou.
13 Sé pou tèt sa mouin té konsolé nan konsolasion nou: oui, nou té réjoui plis ann abondans pou tèt la joua Tit, paské léspri li té rafréchi pa nou tout.

14 Paské si mouin té louanjé ninpòt bagay konsènin nou dévan li, mouin pa ront; min jan nou té palé tout bagay ba nou nan la vérité, minm jan nou té louanjé, ké mouin té fè dévan Tit, sé you vérité.
15 E afèksion li anndan sé plis ann abondans anvè nou, lè li sonjé obéisans nou tout, kouman nou té résévoua li avèk la krint é tranbléman.
16 Sé pou tèt sa mouin réjoui ké mouin gin konfians nan nou sou tout bagay.

Chapit 8

Frè Masédoua‑n Yo

P

lis ké sa frè yo, nou fè nou konnin la gras Bondié té bay légliz yo nan Masédoua‑n;

2 Ké, nan you gran prèv nan tribilasion, abondans la joua yo é povrété yo ki té fon té abondé jouk nan richès bonté yo.
3 Paské dapré puisans yo, mouin bay témouayaj, oui, é pasé puisans yo, yo té dakò yo minm;

4 Yo té lapriè nou avèk anpil siplikasion ké nou ta résévoua kado a, é pou nou patisipé nan sèvis pou sin yo.

5 E yo té fè sa, pa jan nou té éspéré, min an prémié yo té bay Ségnè a pròp tèt yo minm, é pou nou dapré volonté Bondié a.

6 Alò nou té mandé Tit, ké minm jan li té kòmansé, minm jan li ta fini nan nou minm gras la tou.

7 Sé pou tèt sa, minm jan nou abondé nan tout bagay, nan la foua, é paròl, é konnésans, é nan tout zèl, é nan amou nou pou nou, sé pou nou abondé nan la gras sa a tou.

8 Mouin pa palé dapré kòmandman, min dapré okazion dilijans lòt yo, é pou sondé sinsérité amou nou.
9 Paské nou konnin la gras Ségnè nou Jézu Kri, ké malgré Li té rich, Li té vi‑n pòv pou tèt nou, pou nou kapab rich pa mouayin povrété Li.
10 E mouin bay konsèy mouin nan sa: paské sa konvénab pou nou, sila a té kòmansé avan, pa sèlman pou fè, min pou nou dakò you ané pasé tou.

11 Sé pou tèt sa, koun‑yé a sé pou nou fi‑n fè li; ké minm jan nou té anprésé pou dakò, minm jan nou kapab akonpli tou pa mouayin sa nou ginyin.

12 Paské si gin you volonté, an prémié sa aksèptab dapré sa you moun ginyin, é pa dapré sa li pa ginyin.

13 Paské sé pa pou lòt moun yo soulajé, é pou nou chajé:

14 Min égalman, ké koun‑yé a abondans nou kapab founi bézouin yo, ké abondans yo kapab founi bézouin nou tou: pou nou kapab gin égalité:
15 Jan sa ékri, Moun ki té ranmasé anpil pat gin an plis; é moun ki té ranmasé piti pat manké.

Tit é You Lòt Frè

16 Min rémèsiman pou Bondié, ki té mété minm dilijans nan kè Tit la pou nou.

17 Paské li té aksèpté égzòtasion vrèman; min piské li té pi dilijan, li té alé koté nou dapré pròp akò li.
18 E nou té voyé avèk li frè a, sila a louanj li sé nan lévanjil nan tout légliz yo;

19 E pa sèlman sa, min sila a légliz yo té chouazi tou pou li vouayajé avèk nou avèk gras sa a, ké nou sèvi pou la gloua minm Ségnè a, é déklarasion bon volonté nou.

20 Nou évité sa, ké pèsonn pa ta blamé nou pou tèt abondans nou sèvi.

21 Nou ap chaché bagay yo ki bon, pa sèlman dévan Ségnè a, min dévan lòm yo tou.
22 E nou té voyé frè nou avèk yo, sila a nou té sondé dilijan souvan nan anpil bagay, min koun yé a konbyin plis dilijan, pa gran konfians la ké mouin gin nan nou.

23 Kant a Tit, li sé asosié mouin é kòmpagnon ouvrié konsènin nou: ou byin si yo ta fè ninpòt démann sou frè nou yo, yo sé mésajè légliz yo, é la gloua Kris.
24 Sé pou koua montré yo, é dévan légliz yo, prèv sou lamou nou, é sou louanj nou pou tèt non nou.

Chapit 9

Rété Prèt

P

aské konsènin sékou pou sin yo, sé pa nésésè pou mouin ékri nou:

2 Paské mouin konnin bon volonté nou, pou sa mouin bay louanj pou nou dévan moun Masédoua‑n yo, ké Lakai té prèt dépi you ané pasé; é zèl nou té souké anpil nan yo.

3 Min mouin té voyé frè yo, pou krint louanj nou sou nou minm ta an vin sou pouin sa a; ké, jan mouin té di, nou kapab prèt:

4 Pou krint si moun Masédoua‑n yo vini avèk mouin, é pa jouinn nou paré, nou (pou nou pa di, nou) ta ront nan minm louanj sa a.

5 Sé pou tèt sa mouin té jijé li nésésè pou mandé frè yo, pou yo ta alé avan koté nou, é ranjé davans bénéfis nou ké nou té promèt avan, pou sa kapab prèt, tankou you bénéfis, é pa tankou konvouatiz.

6 Min mouin di sa, moun ki simin ti kras va rékolté ti kras tou: é moun ki simin anpil va rékolté anpil tou.

7 Dapré chak moun désidé nan kè li, kité li bay konsa; pa avèk tristès, ou byin tankou sa nésésè: paské Bondié rinmin moun ki bay avèk joua.

8 E Bondié kapab fè tout gras abondé anvè nou; pou nou, ki toujou gin tout asé nan tout bagay, kapab abondé pou tout bon zèv:
9 (Jan sa ékri, Li té gayé louin; Li té bay pòv la: jistis Li ap déméré pou toujou.

10 Alò Sila a ki founi grinn pou moun ki simin, bay pin pou manjé nou, é miltiplié grinn nou té simin, é ogmanté foui jistis nou yo;)

11 Pou nou va anrichi nan tout bagay jouk nan tout abondans, ki fè nou rémèsi Bondié.

12 Paské sékou sèvis sa a pa sèlman founi bézouin sin yo, min ap abondé tou pou anpil aksion‑dé‑gras pou Bondié;

13 Pou tèt sékou sa a yo bay Bondié gloua pou obéisans nou nan lévanjil Kris, é pou bénéfis libéral nou fè pou yo é pou tout moun;

14 E pa mouayin lapriè yo pou nou, ki anvi ouè nou pou tèt abondans la gras Bondié nan nou.
15 An nou rémèsi Bondié pou don Li ki pa kapab éspliké.

Chapit 10

Zanm Nou Soti Bondié

A

lò mouin minm Pòl siplié nou pa dousè é bonté Kris la, sila a ki imb pami nou, min brav anvè nou lè mouin absan:

2 Min mouin siplié nou, pou mouin pa ta brav lè mouin prézan avèk konfians sa jan mouin brav kont kèk moun, ki pansé ké nou maché dapré la chè.
3 Paské malgré nou maché nan la chè, nou pa konbat dapré la chè:

4 (Paské zam nou yo pou konbat sé pa chanèl, min puisan nan Bondié pou distriksion fotrès yo;)

5 Ap détoui rézonnman yo, é tout ògèy ki lévé li minm kont konnésans Bondié a é ap minnin chak pansé anba kaptivité obéisans Kris la;

6 E prèt pou pini tout dézobéisans, lè obéisans nou vi‑n akonpli.

7 Eské nou véyé bagay yo dapré aparans? Si ninpòt moun konfié nan li minm ké li sé moun Kris, kité li minm pansé sa ankò, ké minm jan li sé moun Kris, minm jan nou sé moun Kris.

8 Paské malgré mouin ta louanjé pi plis sou otorité nou, ké Ségnè a té ban nou pou édifié, é pa pou détoui nou, mouin pa ta ront:

9 Pou mouin pa parèt kòm si mouin ta fè nou pè pa lèt yo.
10 Paské lèt li yo, yo di, sévè é fò; min prézans kò li fèb, é paròl li pa anyin.

11 Kité you moun konsa konsidéré sa, ké jan nou yé nan paròl pa lèt yo, lé nou absan sé konsa nou va tou nan aksion lè nou va prézan.

12 Paské nou pa riské konté nou, ou byin konparé nou minm avèk kèk moun ki rékòmandé yo minm: min lè yo méziré yo minm pa yo minm, é konparé yo minm pami yo minm, yo pa saj.

13 Min nou pap louanjé sou bagay yo pasé mézi nou, min dapré mézi règ la ké Bondié té divizé nou, you mézi pou rivé minm koté nou yé.

14 Paské nou pa lonjé nou minm plis pasé mézi nou, tankou nou pa té lonjé koté nou: paské nou té vini jouk koté nou tou tap préché lévanjil Kris la.

15 Nou pa té louanjé bagay yo san mézi nou, sa vlé di, sou travay lòt moun yo; min avèk éspérans, lè la foua nou va ogmanté ké nou va grandi pa nou dapré règ nou ann abondans,

16 Pou nou préché lévanjil nan téritoua dépasé nou, é pou pa louanjé nan limit lòt moun bagay yo ki paré pou min nou.

17 Min moun ki ap louanjé, kité li louanjé nan Ségnè a.

18 Paské sé pa moun ki rékòmandé li minm ké yo aprové, min sila a Ségnè a rékòmandé.

Chapit 11

Mouin Pat Pran Lajan Nou

M

ouin anvi nou ta sipòté mouin nan you ti kras nan foli mouin: é sipòté mouin vrèman.
2 Paské mouin jalou pou nou avèk jalouzi Bondié: paské mouin té fiansé nou avèk you msié marié, pou mouin kapab prézanté nou bay Kris kòm you vièj pi.

3 Min mouin pè, pou krint si posib, minm jan sèpan an té sédoui Ev pa riz li, ké lidé nou yo ta vi‑n koronpi minm jan nan simplisité ki nan Kris.

4 Paské si moun ki vi‑n préché you lòt Jézu, Sila a nou pa té préché, ou byin si nou résévoua you lòt éspri, ké nou pa té résévoua, ou byin you lòt lévanjil, ké nou pa té aksèpté, nou ta kapab byin sipòté li.
5 Paské mouin sipozé ké mouin pa té pi infériè pasé pi gran apòt yo.

6 Min minm si mouin ignoran nan paròl, min pa nan konnésans; min nan tout bagay nou té manifèsté konplètman pami nou.

7 Eské mouin té kònmèt you ofans lè mouin té rabésé mouin minm pou nou kapab égzalté, paské mouin té préché nou lévanjil Bondié gratis?
8 Mouin té piyé lòt légliz yo, tap aksèpté salè pa yo, pou rann nou sèvis.
9 E lè mouin té prézan avèk nou, é té manké, mouin pa té doué pèsonn: paské sa mouin té manké, frè yo ki té soti nan Masédoua‑n té founi: é nan tout bagay mouin té égzèsé pou mouin pa vi‑n you fado pou nou, é konsa mouin va égzèsé mouin minm.

10 Tankou la vérité Kris nan mouin, pèsonn pa kapab anpéché louanj mouin nan péyi Lakai.
11 Pouki sa? paské mouin pa rinmin nou? Bondié konnin.

12 Min sa mouin fè, mouin va fè sa, pou mouin kapab ouété okazion nan moun yo ki anvi okazion; ké lè yo louanjé, yo kapab parèt tankou nou.

13 Paské moun yo konsa sé fo apòt, ouvrié yo ki tronpé, ap chanjé yo minm kòm apòt Kris yo.

14 E pa sézi; paské Satan li minm chanjé kòm you zanj lumiè.

15 Sé pou tèt sa sé pa you gran bagay si minis li yo apé chanjé tou kòm minis jistis yo; la fin yo va dapré zèv yo.

Mouin Kapab Vanté Tou

16 Mouin di ankò, pa kité pèsonn pansé mouin sòt; min si sé konsa, alò résévoua mouin kòm you moun sòt, pou mouin kapab louanjé mouin minm you ti dégré.
17 Sa mouin palé la, mouin pa palé dapré Ségnè a, min jan li té foli, nan konfians louanj sa a.

18 Piské anpil moun ap louanjé dapré la chè, mouin va louanjé tou.
19 Paské nou minm ki saj, nou kontan sipòté moun sòt yo.

20 Paské si you moun fè nou ésklav, si you moun dévoré nou, si you moun pran nou, si you moun vanté li minm, si you moun bat figi nou, nou sipòté sa.

21 Mouin palé jan mouin ront, jan nou té fèb. Min nan ninpòt ki bagay okinn moun ta brav, (mouin palé foli,) mouin brav tou.

22 Eské sé Ebré yo yé? mouin minm tou. Eské sé moun Izraèl yo yé? mouin minm tou. Eské sé désandan Abraam yo yé? mouin minm tou.
23 Eské sé minis Kris yo yé? (mouin palé kòm you moun sòt) mouin minm plis; plis ann abondans nan travay yo, plis pasé mézi nan kou yo, nan prizon yo pi souvan, anpil foua nan lamò.

24 Sink foua mouin té résévoua karan kou manké youn nan min Jouif yo.

25 Toua foua yo té bat mouin avèk baton yo, yo té kalonnin mouin youn foua, toua foua mouin té soufri nofraj, mouin té pasé you jou é you nuit nan fon an.

26 Souvan nan vouayaj yo, nan danjè dlo yo, nan danjè vòlè yo, nan danjè moun yo pròp péyi mouin, nan danjè yo pa payin yo, nan danjè yo nan lavil, nan danjè yo nan dézè a, nan danjè yo nan la mè, nan danjè yo pami fo frè yo;
27 Nan travay é lit, nan vé souvan, nan grangou é souaf, nan jèn yo souvan, nan frédi é tou ni.

28 Plis ké bagay sa yo ki déyò, sa ki rivé sou mouin chak jou, chajman dé tèt pou tout légliz yo.

29 Ki moun ki fèb, é mouin pa fèb? ki moun ki ofansé, é mouin pa boulé?

30 Si mouin doué louanjé, mouin va louanjé nan bagay yo konsènin fèblès mouin yo.

31 Bondié a é Papa Ségnè nou Jézu Kri, ki béni pou létènité, konnin ké mouin pa bay manti.
32 Nan Damas gouvènè a anba roua Arétas la té sivéyé lavil moun Damas yo avèk you troup solda pou li ta pran mouin:

33 E pa you fénèt yo té désann mouin bò miraj la nan you panié, é té chapé nan min li yo.

Chapit 12

Konfians Nan Bondié

S

an dout, sé pa konvénab pou mouin louanjé. Mouin va vini sou vizion révélasion Ségnè yo.
2 Mouin té konnin you òm nan Kris plis ké katoz ané pasé, (si sé té nan kò a, mouin pa kapab di; ou byin déyò kò a, mouin pa kapab di: Bondié konnin;) moun sa a té transpòté jouk nan touazièm sièl la.
3 E mouin té konnin you òm konsa, (si sé té nan kò a, ou byin déyò kò a, mouin pa kapab di: Bondié konnin;)

4 Kouman moun sa té transpòté jouk nan paradi, é té tandé paròl yo bouch pa kapab palé, ki pa pèmi pou you palé.
5 Pou you moun konsa mouin va louanjé: min mouin pap louanjé sou mouin minm, min sou fèblès mouin yo.

6 Paské malgré mouin ta vlé louanjé, mouin pap you moun sòt; paské mouin va di la vérité: min koun‑yé a mouin kinbé, pou krint okinn moun ta pansé plis sou mouin pasé sa li ouè ké mouin yé, ou byin sa li tandé sou mouin.

7 E pou krint mouin ta égzalté pasé mézi pa mouayin abondans révélasion yo, Li té gin ban mouin you pikan nan la chè, mésajè Satan an pou bat mouin, pou krint mouin ta égzalté pasé mézi.

8 Pou tèt bagay sa a mouin té siplié Ségnè a toua foua, pou sa kapab pati sou mouin.

9 E Li té di mouin, La gras Mouin sifisan pou ou: paské fòs Mouin vi‑n pafè nan fèblès. Sé pou tèt sa mouin va réjoui pito nan infimité mouin yo avèk anpil plézi, ké puisans Kris la kapab rété sou mouin.

10 Sé pou tèt sa mouin pran plézi nan fèblès yo, nan réproch yo, nan bézouin yo, nan pèsékision yo, nan détrès yo pou tèt Kris: paské lè mouin fèb, alò mouin fò.

Mouin Rinmin Nou

11 Mouin dévni sòt a kòz louanj; nou té fòsé mouin: paské mouin bézouin ké nou rékòmandé mouin: paské mouin pa dèyè apòt yo ki pi éksélan konsènin okinn bagay, malgré mouin pa anyin.

12 Vrèman sign yo you apòt té égzèsé pami nou avèk tout pa­sians, nan sign, é mèvéy, é mirak yo.

13 Paské ki sa li yé, koté nou té pi mal pasé lòt légliz yo sòf ké mouin minm, mouin pat sou kont nou? Padonnin mouin pou injistis sa a.

14 Min ni, touazièm foua a mouin prèt pou vini koté nou; é mouin pap vi‑n you chaj sou nou: paské mouin pa chaché byin nou, min nou minm: paské ti moun yo pa doué ranmasé pou paran yo, min paran pou ti moun yo.

15 E mouin va dépansé avèk anpil plézi é dépansé mouin minm pou nou; malgré si mouin rinmin nou plis ann abondans, nou va rinmin mouin mouins.
16 Min malgré sa, mouin pat sou kont nou: min, piské mouin rizé, mouin té pran nou avèk riz.

17 Eské mouin té fè you profi pa nou pa mouayin okinn moun mouin té voyé koté nou?

18 Mouin té mandé Tit, é mouin té voyé you frè avèk li. Eské Tit té fè you profi pa nou? èské nou pat maché nan minm léspri? èské nou pat maché nan minm tras yo?

19 Ankò, èské nou pansé ké nou ap défann tèt nou anvè nou? nou palé dévan Bondié nan Kris: min nou fè tout bagay, byinn‑émé, pou édifié nou.

20 Paské mouin pè, pou krint, lè mouin vini, mouin pa jouinn nou jan mouin ta vlé, é ké nou va jouinn mouin jan nou pat vlé: pou krint gin kont yo, jalouzi yo, kòlè yo, dispit yo, jouré yo, tripotaj yo, ògèy yo, dézòd yo:

21 E pou krint, lè mouin vini ankò, Bondié mouin va rabésé mouin pami nou, é ké mouin va lamanté anpil moun ki té fè péché déja, é patko répanti pou impité a é fònikasion é banbòch ké yo té kònmèt.

Chapit 13

Map Vizité Nou Ankò

S

a sé touazièm foua a mouin va vini koté nou. Nan bouch dé ou byin toua témouin chak paròl va établi.

2 Mouin té di nou avan, é di nou davans, jan mouin prézan, dézièm foua a; é koun‑yé a pandan mouin absan mouin ékri moun yo ki té fè péché avan, é tout lòt, ké, si mouin vini ankò, mouin pap épanié:
3 Piské nou chaché you prèv ké Kris ap palé nan mouin, Sila a pa fèb anvè nou, min puisan nan nou.
4 Paské malgré Li té krisifié nan fèblès, min Lap viv pa puisans Bondié a. Paské nou fèb nan Li tou, min nou va viv avèk Li pa puisans Bondié a anvè nou.
5 Egzaminé nou minm, si nou nan la foua; nou sondé nou minm. Eské nou pa konnin nou minm, kouman ké Jézu Kri nan nou, pou krint nou réjété?

6 Min mouin éspéré ké nou va konnin ké nou pa moun réjété.

7 Alò mouin lapriè Bondié ké nou pa fè okinn mal; sé pa ké nou ta parèt avèk prèv, min ké nou ta fè sa ki onèt, minm si nou kòm moun réjété.

8 Paské nou pa kapab fè anyin kont la vérité, min pou la vérité.
9 Paské nou kontan, lè nou fèb, é nou fò: é nou éspéré sa tou, minm pèfèksion nou.

10 Sé pou tèt sa mouin ékri bagay sa yo étan mouin absan, pou krint lè mouin prézan mouin ta vi‑n sévè, dapré puisans Ségnè a té ban mouin pou édifié, é pa pou détoui.

11 An fin, frè yo, adié. Sé pou nou pafè, avèk bon konsolasion, avèk youn lidé, viv nan la pé; é Bondié lamou é la pé va avèk nou.

12 Youn salié lòt avèk you bo sin.

13 Tout sin yo salié nou.

14 La gras Ségnè a Jézu Kri, é lamou Bondié, é konminion Sint Espri a, avèk nou tout. Amèn.
